
Brahmakritam 05 Vishnu Stotram

బ్రహ్మకృతం  ౫ విష్ణుస్తోత్రమ్ 

బ్రహ్మోవాచ  ।
దేవదేవ జగన్నాథ జగత్సృష్టమిదం  త్వయా ।
ఋతే త్వయా జగద్విష్ణో నైవావస్థాతుమర్హతి    ॥ ౧౨॥
శాస్తా త్వమస్య విశ్వస్య విశుద్ధస్య  చ నాపరః ।
త్వత్తోఽస్తీదం జగత్సర్వం తస్మాత్త్వమనుశాసయ ॥ ౧౩॥
దేవదానవగన్ధర్వాః  సయక్షోరగరాక్షసాః ।
త్వామృతే పుణ్డరీకాక్షం  వ్యాపితాశేషవిగ్రహాః  ।
పరస్పరం వినిఘ్నన్తి తాంశ్చ త్వం రక్షితుం క్షమః ॥ ౧౪॥
త్వమస్య విశ్వస్య చరాచరస్య ।
స్థితేః  సదా ప్రాణభృదాత్మరూపిణీ  ॥ ౧౫॥
త్వయా ధృతం సర్వమిదం జగద్వై
యతస్తతోఽసి త్వముపేన్ద్రసంజ్ఞః   ।
ప్రవేశనం  వ్యాప్తమిదం స్వధామ యత్
త్వముచ్యసే విష్ణురతో  మునీన్ద్రైః  ॥ ౧౬॥
నివాసితం విశ్వమిదం త్వయాద్య
వాసశ్చ ధాతోరితి వాసుదేవః ।
తవానుగం విశ్వమిదం విభుస్త్వ-
మశేషవిశ్వస్య విభాసి రాజా ॥ ౧౭॥
సేనానురూపం జగదేవ యస్మా-
దతః స్మృతస్త్వం కిల విశ్వసేనః ।
విలేఖనాదస్య చరాచరస్య
కృతేశ్చ ధాతోస్త్వమతోఽసి కృష్ణః  ॥ ౧౮॥
జితం త్వయా దేవ జగత్త్రయం  య-

జ్జితేశ్చ  ధాతోస్త్వమతోఽసి జిష్ణుః  ।

తస్మాత్సమస్తగ్రహలోకపాలం
జగద్విభో పాలయ సర్వకాలమ్ ॥ ౧౯॥
త్వమస్య సర్వస్య భవాదిరాజ-
స్తవాస్తు భద్రాసనమద్వితీయమ్  ।
ప్రదక్షిణావర్తనకస్తు  శఙ్ఖః
కరస్థితః  శోభతి పూరుషస్య ॥ ౧.౪౧.౨౦॥
సుదర్శనం నామ తవాస్తి చక్ర -
మతో హి గీతః కవిభిస్తు చక్రీ ।
ధ్వజోఽస్తి తే దేవ సుపర్ణసేవిత -
స్తథా సుపర్ణశ్చ  తవాస్తి వాహనమ్ ॥౨౧॥
తురఙ్గమాః  సన్తు తవారిసంహరే
తథా హృషీకేశ సుదన్తదన్తినః  ।
కిరీటనిష్కాఙ్గదకర్ణపూర  -
కేయూరహారోత్తమహేమసూత్రైః  ॥౨౨॥
విచిత్రవస్త్రోత్తమరక్తమాల్యై    -
ర్విభూషితస్త్వం భవ భీమసేనః ।
శ్రియా  కదాచిచ్చ న ముచ్యతే భవాన్
భవన్తి తే నిత్యమనన్తసమ్పదః ॥౨౩॥
తవానుగా భక్తిరిహాస్తు వై సతీ ।
ముకున్దభక్తే   త్వమతః ప్రసీద  మే ॥౨౪॥
ఇతి శ్రీస్కన్దపురాణే   ఆవన్త్యఖణ్డే అవన్తీక్షేత్రమాహాత్మ్యే  ఏకచత్వారింశాధ్యాయాన్తర్గతం

బ్రహ్మకృతం  విష్ణుస్తోత్రం   సమాప్తమ్ ।
స్కన్దపురాణ  । ఆవన్త్యఖణ్డ । ఆవన్త్యఖణ్డ । అధ్యాయ ౪౧/౧౨-౨౪॥

